
0 
   
 

ISSN 2181-9130 
 

Doi Journal 10.26739/2181-9130 
 

ҲУҚУҚИЙ ТАДҚИҚОТЛАР 
ЖУРНАЛИ 
6 ЖИЛД, 3 СОН 

 
ЖУРНАЛ ПРАВОВЫХ 

ИССЛЕДОВАНИЙ 
ТОМ 6, НОМЕР 3 

 
JOURNAL OF LAW  

RESEARCH 
VOLUME 6, ISSUE 3 

TОШКЕНТ-2021 

 

 



ҲУҚУҚИЙ ТАДҚИҚОТЛАР ЖУРНАЛИ  |  ЖУРНАЛ ПРАВОВЫХ ИССЛЕДОВАНИЙ  |  JOURNAL OF LAW RESEARCH               №3  |  2021  
 

2 
 

ҲУҚУҚИЙ ТАДҚИҚОТЛАР ЖУРНАЛИ | ЖУРНАЛ ПРАВОВЫХ ИССЛЕДОВАНИЙ  
JOURNAL OF LAW RESEARCH 

№3 (2021) DOI http://dx.doi.org/10.26739/2181-9130-2021-3 

Бош муҳаррир: 
Главный редактор: 

Chief Editor: 
д.ю.н., проф. 

(Doctor  of  Law,  Professor) 
Абдурасулова Қумринисо Раимқуловна 

Бош муҳаррир ўринбосари: 
Заместитель главного редактора: 

Deputy Chief Editor: 
д.ю.н., доцент 

(Doctor of  Law, Associate  professor) 
Файзиев Шохруд Фармонович 

Ҳуқуқий тадқиқотлар журнали таҳририй маслаҳат кенгаши 
редакционный совет журнала Правовых исследований 

Editorial Board Journal of Law research 

12.00.01 - Давлат ва ҳуқуқ назарияси ва тарихи. Ҳуқуқий таълимотлар тарихи / Теория права и 
государства, История правовых учений / Theory of law and state, History of legal doctrines 

 
ю. ф. д., проф. Ҳалимбой Бобоев 
ю. ф. д., проф. Ахмедшаева Мавлюда 
ю. ф. д., проф. Мухиддинова Фирюза 
ю. ф. д., проф. Адилходжаева Сурайё 
ю. ф. д., проф. Сатторов Абдуғаффор 

Yosuke  Shamoto (Japan) 
д.ю.н., проф. Артур Гамбарян 
(Республика Армения) 

12.00.02 - Конституциявий ҳуқуқ. Маъмурий ҳуқуқ. Молия ва божхона ҳуқуқи / Конституционное 
право; административное право; финансовое право / Constitutional Law; administrative law; financial 

right 

ю. ф. д. Гулчехра Маликова 
ю. ф. д. Хусанов Озод 
ю. ф. н. Хван Леонид Борисович 
ю. ф. д. Силиманова Светлана 

Sung Un Lee (South  Korea) 
д.ю.н., доц. Пешкова Христина Вячеславовна 
(Российская  Федерация) 

12.00.03 - Фуқаролик ҳуқуқи. Тадбиркорлик ҳуқуқи. Оила ҳуқуқи. Халқаро хусусий ҳуқуқ / 
Гражданское право; предпринимательское право; семейное право; международное частное право / 

Civil law; Business law; family law; Private international law 

юридик фанлар доктори, профессор  
Ўзбекистон Республикасида  хизмат   
кўрсатган  юрист  Оқюлов Омонбой,   
Рузиев Рустам,    Рузиназаров  Шухрат, 
Шомухамедова  Замира,  Баратов   
Миродил, Бобоқул  Тошев 

Dr. Ahmad Issa Altweissi (Jordan) 

12.00.04 - Фуқаролик процессуал ҳуқуқи. Хўжалик процессуал ҳуқуқи. Ҳакамлик жараёни ва 
медиация / Гражданское процессуальное право; хозяйственное процессуальное право, арбитражный 
процесс и медиация / Civil Procedure Law; Economic procedural law, arbitration process and mediation 

 
юридик фанлар доктори, профессор,  
Ўзбекистон Республикасида  хизмат   
кўрсатган  юрист  Эсанова Замира   
Нормуродовна,  Мамасидиқов Музаффар 

Jason A. Cantone Federal court center (USA) 

12.00.05 - Меҳнат ҳуқуқи.Ижтимоий таъминот ҳуқуқи / Трудовое право; право социального 
обеспечения / The Labor law; Social security law 

 
ю.ф.д., проф. Усманова Муборак Акмалхановна  
ю.ф.н., доц. Гасанов Михаил Юриевич  
ю.ф.н., доц. Сатторова Гулноза  
ю.ф.н., доц. Муродова Гулнора 
 

д.ю.н., проф.  Денисов Глеб   
(Российская Федерация) 

 



ҲУҚУҚИЙ ТАДҚИҚОТЛАР ЖУРНАЛИ  |  ЖУРНАЛ ПРАВОВЫХ ИССЛЕДОВАНИЙ  |  JOURNAL OF LAW RESEARCH               №3  |  2021  
 

3 
 

 

 

Мусаҳҳиҳ: Нурмуҳаммад Ҳамидов                                            Дазайн - саҳифаловчи: Хуршид Мирзахмедов 

Контакт редакций журналов. www.tadqiqot.uz 
ООО Tadqiqot город Ташкент, 

улица Амира Темура пр.1, дом-2. 
Web: http://www.tadqiqot.uz/; Email: info@tadqiqot.uz 

Тел: (+998-94) 404-0000 

Editorial staff of the journals of www.tadqiqot.uz 
Tadqiqot LLC the city of Tashkent, 
Amir Temur Street pr.1, House 2. 

Web: http://www.tadqiqot.uz/; Email: info@tadqiqot.uz 
Phone: (+998-94) 404-0000 

12.00.06 - Табиий ресурслар ҳуқуқи. Аграр ҳуқуқ. Экологик ҳуқуқ / Природоресурсное право; 
аграрное право; экологическое право / Natural resource law; Agrarian law; Environmental law 

 
Ю.ф.д.,  проф.  Файзиев  Шухрат  Хасанович, 
Ўзбекистон Республикасида хизмат кўрсатган  
юрист ю.ф.н,  доц.  Скрипников  Николай   
Кузмич,  ю.ф.д., проф.  Усмонов  Муҳаммади   
Бахридинович,  ю.ф.д., проф.  Холмўминов   
Жума,  ю.ф.д.,  проф.  Жўраев Юлдаш   
Ачилович 
 

Долгополов  Кирилл  Андреевич   
(Российская Федерация) 

12.00.07 - Суд ҳокимияти. Прокурор назорати. Ҳуқуқни муҳофаза қилиш фаолиятини ташкил этиш. 
Адвокатура / Судебная власть. Прокурорский надзор. Организация правоохранительной 

деятельности. Адвокатура / The judicial authority. Prosecutor supervision. Organization of law 
enforcement activities. Advocacy 

 
Ю.ф.д., проф. Пўлатов Бахтиёр Халилович,  
Ю.ф.д. Саломов  Бахром  Саломович,   
ю.ф.д., проф.  Салаев Нодирбек Сапарбаевич   
(Тошкент  давлат  юридик университети) 
 

James  B.  Eaglin  Федерал  суд  Маркази  (АҚШ) 
д.ю.н.,  проф.  Кайрат  Осмоналиев  (Қирғизистон 
Республикаси)  к.ю.н.,  доц.  Сергей  Шошин 
(Российская  Федерация),  д.ю.н.,  проф.  Алексей 
Кибальник  (Российская  Федерация),  д.ю.н.,  проф. 
Кудрявцев  Владислав  Леонидович  (Российская 
Федерация) 

12.00.08 - Жиноят ҳуқуқи. Криминология. Жиноят-ижроия ҳуқуқи /  
Уголовное право и криминология; уголовно-исполнительное право / 

Criminal law and criminology; Criminally-executive law 
 

Ю.ф.д.,  проф.  Кабулов  Рустам,  Ўзбекистон 
Республикасида  хизмат  кўрсатган  юрист,   
ю.ф.д., проф.,  Рустамбаев  Мирзаюсуп   
Ҳакимович,  ю.ф.д., проф. Ражабова Мавжуда  
Абдуллаевна, ю.ф.д., проф. Зуфаров  Рустам   
Ахмедович,  ю.ф.д.,  проф.  Тахиров Фарход,   
ю.ф.д.,  проф.  Исмоилов  Исомиддин, 

 

Matthew  Light  (Canada),  проф.  Юлдошев  Рифат 
Рахмаджонович  (Республика  Таджикистан),  
д.ю.н., проф.  Елене  Антонян  Александровна  
(Российская Федерация),  д.ю.н.,  проф.  
Джансараева  Рима Ернатовна  (Республика  
Казахстан),  Кирил (Российская  Федерация) 

12.00.09 - Жиноят процесси. Криминалистика. тезкор-қидирув ҳуқуқ ва суд экспертизаси / 
Уголовный процесс, криминалистика, оперативно-розыскное право и судебная экспертиза / Criminal 

procedure, criminalistics, operative-search law and judicial examination 

Ю.ф.д.,  проф.  Иноғомжонова  Зумратхон 
Фатхуллаевна,  ю.ф.д.,  проф.  Пўлатов  Юрий 
Сайфиевич, ю.ф.д. Мухиддинов Фахриддин, 
ю.ф.д., проф. Тўлаганова Гулчеҳра Заҳитовна, 
ю.ф.д. Миразов Даврон 
 

Kevin  Curtin  (USA),  Jurgen  Maurer  (Germany), 
д.ю.н.,  проф.  Стойко  Николай  Генадьевич 
(Российская Федерация), Проф. Рыжаков 
Александр Петрович  (Российская  Федерация),  
д.ю.н.,  проф. Зайниддин Искандаров (Республика 
Таджикистан), Проф.  Сергей  Пен  (Республика  
Казахстан),  доц. Алексей  Пурс  (Республика  
Беларусь) 

12.00.10 - Халқаро ҳуқуқ / Международное право / International law 

ю.ф.д., проф. Исмоилов  Баҳодир,  
ю.ф.д.,проф.  Маткаримов Гулчеҳра,  
ю.ф.д., проф. Юлдашева Говхержан   
 

Alexander Trunk (Germany) 

 



ҲУҚУҚИЙ ТАДҚИҚОТЛАР ЖУРНАЛИ  |  ЖУРНАЛ ПРАВОВЫХ ИССЛЕДОВАНИЙ  |  JOURNAL OF LAW RESEARCH               №3  |  2021  
 

4 
 

 
1. Гаипов Равшан Абдужалилович 
ЖАМОАТ ТАРТИБИ ВА ХАВФСИЗЛИГИНИ ТАЪМИНЛАШ  
БУГУНГИ КУННИНГ ДОЛЗАРБ ВАЗИФАСИ............................................................................5 
 
2. Хамдамова Фируза Уразалиевна 
ВОПРОСЫ ОБЕСПЕЧЕНИЯ ИЗБИРАТЕЛЬНОГО  
ЗАКОНОДАТЕЛЬСТВА МЕЖДУНАРОДНЫМ СТАНДАРТАМ  
(ЗАРУБЕЖНЫЙ И НАЦИОНАЛЬНЫЙ ОПЫТ).........................................................................13 
 
3. Сайдуллаев Шахзод Алиханович, Рустамов Рустамбой Қувандиқ ўғли  
ЎЗБЕКИСТОН РЕСПУБЛИКAСИДA ИНСОН ҲУҚУҚЛAРИ ВA  
ЭРКИНЛИКЛAРИНИ ТAЪМИНЛAШНИНГ AЙРИМ МAСAЛAЛAРИ.................................21 
 
4. Сайдивалиева Хуршида Ходжиакбаровна, Алимов Аброр Алишерович 
НАУЧНО-ТЕОРИТИЧЕСКИЕ ОСНОВЫ ВНЕДРЕНИЯ  
СОЦИАЛЬНОГО КОНТРАКТА В РЕСПУБЛИКЕ УЗБЕКИСТАН.........................................29 
 
5. Ярашев Бобомурод Чалгашевич 
МЕҲНАТ МУНОСАБАТЛАРИНИ ЛОКАЛ ТАРТИБГА СОЛИШНИНГ  
ЎЗИГА ХОС ЖИҲАТЛАРИ.........................................................................................................38 
 
6. Зиядуллаев Махмуджон Джуракулович 
ФУҚАРОЛАРНИ ИЖТИМОИЙ ҲИМОЯ ҚИЛИШДА  
ДАВЛАТ ПЕНСИЯ ТАЪМИНОТИНИНГ ЎРНИ.......................................................................45 
 
7. Джураев Ихтиёр Бахтиёрович 
ХОРИЖИЙ ДАВЛАТЛАРДА ТАЪЛИМ ТЎҒРИСИДАГИ ҚОНУНЧИЛИК, УНИ 
ИЖРОСИНИ ТАЪМИНЛАШ ВА НАЗОРАТ ҚИЛИШ МЕХАНИЗМЛАРИ..........................53 
 
8. Мирзаев Жаҳонгир Умирзоқович 
ТАЛОНЧИЛИК ЖИНОЯТИНИ ОЛДИНИ ОЛИШНИНГ ЎЗИГА ХОС ЖИХАТЛАРИ.......61 
 
9. Марданов Жасурбек Ҳусниддин ўғли 
СОЛИҚЛАР ЁКИ БОШҚА МАЖБУРИЙ ТЎЛОВЛАРНИ ТЎЛАШДАН  
БЎЙИН ТОВЛАШ ЖИНОЯТИНИ ТЕРГОВ ҚИЛИШДА ТЕРГОВНИ  
ТАШКИЛ ЭТИШ НАЗАРИЯЛАРИНИНГ ЎЗИГА ХОС ХУСУСИЯТЛАРИ.........................68 
 
10. Шодиев Ғулом Махамматович 
РЕАБИЛИТАЦИЯ ТУШУНЧАСИ: ПАЙДО БЎЛИШИ ВА РИВОЖЛАНИШИ...................76 
 
11. Тулаганова Гулчехра Захитовна, Таджибаева Альбина Юлдашбаевна 
СУДЬЯЛАРНИНГ ЧИНАКАМ МУСТАҚИЛЛИГИНИ ТАЪМИНЛАШ КАФОЛАТИ........84 
 
12. Туйчиев Абдулло Орипович  
ЎЗЛАШТИРИШ ЁКИ РАСТРАТА ЙЎЛИ БИЛАН ТАЛОН-ТАРОЖ ҚИЛИШ 
ЖИНОЯТИНИНГ КРИМИНАЛИСТИК ХУСУСИЯТЛАРИ...................................................93 

МУНДАРИЖА / СОДЕРЖАНИЕ / CONTENT 

 



ҲУҚУҚИЙ ТАДҚИҚОТЛАР ЖУРНАЛИ  |  ЖУРНАЛ ПРАВОВЫХ ИССЛЕДОВАНИЙ  |  JOURNAL OF LAW RESEARCH               №3  |  2021  
 

21 
 

Сайдуллаев Шахзод Алиханович,  
Тошкент давлат юридик университети  

"Оммавий ҳуқуқ" факултети декани,  
юридик фанлари номзоди, профессор 

Е-mail: sh.saydullaev@tsul.uz  
Рустамов Рустамбой Қувандиқ ўғли,  
Тошкент давлат юридик университети  

“Жиноий одил судлов”  факультети талабаси 
Е-mail: rustamov.rustamboy98@gmail.com 

 
ЎЗБЕКИСТОН РЕСПУБЛИКAСИДA ИНСОН ҲУҚУҚЛAРИ ВA 

ЭРКИНЛИКЛAРИНИ ТAЪМИНЛAШНИНГ AЙРИМ МAСAЛAЛAРИ 
 
For citation: Saydullaev Shakhzod Alikhanovich, Rustamov Rustamboy Kuvandik ugli. SOME 
ISSUES OF ENSURING HUMAN RIGHTS AND FREEDOMS IN THE REPUBLIC OF 
UZBEKISTAN. Journal of Law Research. 2021, vol. 6, issue 3, pp. 21-28 

 
 
 

http://dx.doi.org/10.26739/2181-9130-2021-3-3 
 
 

АННОТАЦИЯ  
Мазкур мақолада сўнги йилларда Ўзбекистон Республикасида инсон ҳуқуқлари ва 
эркинликларини таъминлаш юзасидан амалга оширилаётган ислоҳотлар ёритилган. 
Шунингдек, юртимизда шахснинг сўз эркинлиги ҳуқуқини янада кафолатлаш мақсадида 
халқаро ташкилотлар тавсиялари таҳлил қилинди. Шунингдек, Ўзбекистон Республикаси 
қонунчилигида туҳмат ва ҳақорат учун белгиланган жиноий жазоларни либераллаштириш 
зарурати очиб берилади. Илғор хорижий давлатлар тажрибаларини ўрганиш орқали 
қонунчиликни такомиллаштириш юзасидан таклиф ва тавсиялар илгари сурилди. 
Калит сўзлар: инсон ҳуқуқлари, сўз эркинлиги, туҳмат, ҳақорат қилиш, декриминализация, 
озодликдан маҳрум қилиш, сиёсий-ҳуқуқий рейтинг ва индекслар. 

НЕКОТОРЫЕ ВОПРОСЫ ОБЕСПЕЧЕНИЯ ПРАВ И СВОБОД ЧЕЛОВЕКА В 
РЕСПУБЛИКЕ УЗБЕКИСТАН 

АННОТАЦИЯ 
Данная статья посвящена реформам, проводимым в последние годы в Республике 
Узбекистан по обеспечению прав и свобод человека. Также анализируются рекомендации 
международных организаций с целью дальнейшего обеспечения права на свободу слова в 
нашей стране. Выявлена необходимость либерализации уголовной ответственности за 
клевету и оскорбление, установленную законодательством Республики Узбекистан. 
Выдвинуты предложении и рекомендации по совершенствованию законодательства на 
основе изучения опыта передовых зарубежных стран. 
Ключевые слова: права человека, свобода слова, клевета, оскорбление, декриминализация, 
лишение свободы, политико-правовые рейтинги и индексы. 

SOME ISSUES OF ENSURING HUMAN RIGHTS AND FREEDOMS IN THE REPUBLIC 
OF UZBEKISTAN 

ANNOTATION 
This article focuses on the ongoing reforms in the Republic of Uzbekistan to ensure human rights 
and freedoms in recent years. It also analyzes the recommendations of international organizations in 
order to further ensure the right to freedom of speech in our country. It also reveals the need to 
liberalize criminal penalties for defamation and insult in the legislation of the Republic of 
Uzbekistan. Proposals and recommendations were put forward for improving legislation based on 
studying the experience of advanced foreign countries. 
Keywords: human rights, freedom of speech, defamation, insult, decriminalization, imprisonment, 
political-legal rating and indexes. 
 

Мамлакатда ҳуқуқий давлат қуриш ва фуқаролик жамиятини шакллантиришнинг 
муҳим шарти – бу инсон ҳуқуқларини  таъминлаш масаласи ҳисобланади. Зеро, инсон 
ҳуқуқлари демократик янгиланишлар шароитида ҳар қандай жамиятнинг, давлатнинг 
ривожланганлик даражасини кўрсатувчи ишончли мезон сифатида майдонга чиқади.  

Инсон ҳуқуқларининг ҳимоя қилиниши, уларни амалга оширишда тўсиқлар мавжуд 
бўлмаслиги, бир сўз билан айтганда, уларни рўёбга чиқариш давлатнинг сиёсий, иқтисодий-
ижтимоий ҳолатига бевосия таъсир қилади. Инсон ҳуқуқлари – шундай ўлчов ва андозаки, у 
давлатга, унинг мавжуд ҳуқуқ тизимига, қонунчилигига, ҳуқуқий тартиботига берилган баҳо, 
уларнинг ривожланиш ва демократиявийлик даражаси, сифат кўрсаткичи ролини ўтамоқда. 
Aйни пайтда инсон ҳуқуқларининг мавжуд аҳволи умуман жамиятнинг ривожланиш, 
етуклик ва маърифийлик даражасини ҳам ҳолисона, аниқ кўрсатиб турувчи “ўлчов” 
сифатида хизмат қилмоқда [1]. 

Ўзбекистон Республикасининг ҳам бош мақсади чинакам демократик ҳуқуқий давлат 
қуриш ҳисоблангани боис инсон ҳуқуқларини таъминлашга муҳим устувор йўналиш 
сифатида қаралмоқда. Чунки, агар жамиятимизда бу соҳага алоҳида урғу берилмаса, 
давлатимиз юксак тараққиётини таъминлашга, унинг халқаро доирадаги нуфузини 
оширишга эришиб бўлмайди. Зеро, Ўзбекистон Республикаси Президенти Ш.Мирзиёев 

таъкидлаганидек: “Инсон ҳуқуқ ва эркинликларига амал қилинишини таъминлаш, ҳар бир 
шахснинг қадр-қимматини эъзозлаш биз барпо этаётган очиқ, эркин ва адолатли жамиятнинг 
ажралмас хусусиятидир [2]”. 

Шу жиҳатдан юртимизда ҳам сўнги йилларда инсон ҳуқуқлари ва эркинликларини 
таъминлаш ҳамда уларни ҳимоя қилишни такомиллаштириш юзасидан туб ислоҳотлар изчил 
равишда амалга ошириб келинмоқда. Жумладан, инсон ҳуқуқларини ҳимоя қилишнинг 
қонунчилик ва ташкилий-ҳуқуқий базасини мустаҳкамлаш, инсон ҳуқуқлари бўйича халқаро 
стандартларни миллий қонунчиликка имплементация қилиш ва халқаро мажбуриятларни 
бажариш, шунингдек инсон ҳуқуқларини ҳимоя қилиш масалалари юзасидан халқаро 
ташкилотлар билан ҳамкорликни фаоллаштиришга доир тизимли ишлар олиб борилди. 
Бугунги кунда Ўзбекистон томонидан ратификация қилинган 80 дан ортиқ инсон ҳуқуқлари 
ва эркинликлари соҳасидаги халқаро ҳужжатлар нормалари миллий қонунчилигимизга 
имплементация қилиб борилмоқда [3]. “Инсон ҳуқуқлари бўйича Ўзбекистон 
Республикасининг Миллий стратегияси” қабул қилиниб, “Инсон манфаатлари ҳамма 
нарсадан устун” деган тамойил асосида жамиятимизда қизғин ислоҳотлар амалга 
оширилмоқда. Юртимизда амалга оширилаётган бундай ислоҳотлар халқаро ҳамжамият 
томонидан ҳам ижобий баҳоланмоқда. 

Шу билан бирга, мамлакатда инсон ҳуқуқлари соҳасида амалдаги ҳолатни ўрганиш 
натижалари ҳамда халқаро механизмлар доирасида берилган тавсияларнинг тизимли таҳлили 
шуни кўрсатмоқдаки, инсон ҳуқуқлари, эркинликлари ва қонуний манфаатларини самарали 
ҳимоя қилишни таъминлаш мақсадида соҳада демократик ислоҳотларни янада 
чуқурлаштириш ва изчил давом эттириш талаб этилади [4]. Бу борадаги қонунчилик таҳлили 
шуни кўрсатмоқдаки, бундай ислоҳотларни сўз эркинлиги соҳасини янада  
либераллаштириш орқали амалга ошириш ижобий самара беради. Яъни фуқароларнинг сўз 
эркинлиги билан бир томондан бевосита боғлиқ, бошқа томондан сўз эркинлигига зид бўлган 
туҳмат ва ҳақарот қилиш учун юридик жавобгарликнинг халқаро стандартларни ҳисобга 
олган ҳолда қайта кўриб чиқиш лозим.  

Маълумки, шахснинг фикрлаш, сўз эркинлиги унинг фундаментал ҳуқуқларидан 
биридир. Демократик жамиятларда шахснинг ушбу ҳуқуқи юксак даражада қардланади. 
Инсон фаол ижтимоий мавжудод бўлганлиги сабабли ҳам унинг бундай хусусияти 
табиийдир. Бироқ сўз эркинлигига мутлоқ ҳуқуқ сифатида қаралмаслиги лозим.  

Шахснинг ушбу ҳуқуқи бир нечта халқаро ҳужжатларда мустаҳкамланган. Хусусан, 
Инсон ҳуқуқлари умумжаҳон декларацияси 19-моддасида:  “Ҳар бир шахс фикр эркинлиги 
ва уни ифодалаш ҳуқуқига эга. Бу ҳуқуқ чекловларсиз фикр билдириш, чегаралардан қатъий 
назар ахборот воситалари орқали маълумот ва ғояларни излаш, қабул қилиш ва тарқатиш 
ҳуқуқига эга [5]”, -деб белгиланган. Шунингдек, Фуқаролик ва сиёсий ҳуқуқлар тўғрисидаги 
халқаро Пактда ҳам шундай норма назарда тутилган ҳамда шахснинг бу ҳуқуқи чекланиши 
фақат бошқа шахсларнинг ҳуқуқлари, обрў-эътибори қадрлаш ҳамда миллий хавфсизлик, 
жамоат тартиби, соғлиғи ёки ахлоқ қоидаларини ҳимоя қилиш мақсадида жорий қилиниши 
мумкинлиги қайд этилган.  

Шахснинг мазкур ҳуқуқи миллий қонунчилигимизда ҳам ривожлантирилган, хусусан, 
Ўзбекистон Республикасининг Конституцияси 29-моддасига кўра ҳар ким фикрлаш, сўз ва 
эътиқод эркинлиги ҳуқуқига эга. Ҳар ким ўзи истаган ахборотни излаш, олиш ва уни 
тарқатиш ҳуқуқига эга, амалдаги конституциявий тузумга қарши қаратилган ахборот ва 
қонун билан белгиланган бошқа чеклашлар бундан мустаснодир. Фикр юритиш ва уни 
ифодалаш эркинлиги фақат давлат сири ва бошқа сирларга тааллуқли бўлган тақдирдагина 
қонун билан чекланиши мумкин [6]. 

Халқаро ҳуқуқ нормаларига биноан кўпчилик давлатлар сўз эркинлиги кафолатлаш 
билан бир қаторда ўз қонунчилик тизимида чекловлар, жумладан, туҳмат ва ҳақорат 
қилганлик учун жиноий жавобгарлик жорий белгиланган. Яъни уларда сўз эркинлиги 
ўзининг белгиланган доирасидан ташқарига чиқадиган, бошқа шахсларнинг ҳуқуқларини 
бузадиган ҳамда жамият манфаатларига зарар келтирадиган ҳолатлар учун тегишли ҳуқуқий 

таъсир чоралар мавжуд. Ўзбекистон Республикасининг Жиноий кодексида ҳам туҳмат ва 
ҳақорат учун жавобгарлик белгиланган. 

Айрим ҳорижий давлатларда туҳмат ва ҳақорат учун кескин чоралар белгиланган, 
лекин мазкур ҳолат қайд этилган жиноят таркибининг кенг шарҳланиши натижасида 
ҳокимиятнинг ўзига, унинг сиёсатига қарши деб билган шахсларни жазога тортиш 
воситасига айланиб қолиши мумкин (бу асосан автаритар давлатларда қўлланилади). 
Шунингдек, бу каби жазолар ҳокимиятнинг ўзига қарши танқидларнинг олдини олиш, 
плюреализмни йўқ қилиш усули бўлиб қолиши мумкин. 

Шу жиҳатдан сўз эркинлиги чеклашларнинг олдини олиш учун ҳам ҳозирги даврда 
ҳуқуқий тизимларда ҳақорот ва туҳмат учун жазоларни енгиллаштириш ва ҳатто улар учун 
жиноий жазоларни бошқа жазо турларига алмаштириш тенденцияси кузатилмоқда.  

Шу масалалар юзасидан БМТнинг Инсон ҳуқуқлари бўйича қўмитасининг Фуқаролик 
ва сиёсий ҳуқуқлар тўғрисидаги Халқаро пакт юзасидан ишлаб чиққан 34-умумий хулосада 
кўрсатилишича, барча давлатлар туҳмат учун жиноий жавобгарликни декриминализация 
қилиш масаласини кўриб чиқиши лозим. Жиноий жавобгарликга фақат энг жиддий 
ҳолатларда мурожаат қилиниши мумкин. Шахсни озодликдан маҳрум қилиш ҳар қандай 
ҳолатда ҳам мақсадга мувофиқ ҳисобланмайди [7]. 

Ўзбекистон Республикасида ҳам барча соҳаларда амалга оширилаётган ислоҳотлар 
қатори фуқароларнинг фикр, сўз эркинлигини таъминлаш, туҳмат ва ҳақорат учун жиноий 
жавобгарликни назарда тутувчи қонун ҳужжатларини либераллаштириш масалаларига 
алоҳида эътибор берилмоқда. Хусусан, Ўзбекистон Республикаси Президентининг 
“Конституция ва қонун устуворлигини таъминлаш, бу борада жамоатчилик назоратини 
кучайтириш ҳамда жамиятда ҳуқуқий маданиятни юксалтириш бўйича қўшимча чора-
тадбирлар тўғрисида”ги ПҚ–4551-сонли қарорида [8] туҳмат ва ҳақорат учун озодликдан 
маҳрум қилиш билан боғлиқ бўлган жазо турларини қайта қўриб чиқиш юзасидан таклифлар 
тайёрлаш вазифаси белгиланган. Ўзбекистон Республикасининг Жиноят кодексининг 139, 
140-моддаларида (ушбу моддаларда маъмурий преюдикция назарда тутилган) тегишли 
равишда шахсга қарши туҳмат ва ҳақорат қилганлик учун жиноий жазолар белгиланган 
бўлиб, туҳмат учун оғирлаштирувчи ҳолатларда бир йилдан уч йилгача озодликни чеклаш 
ёҳуд уч йилгача озодликдан маҳрум қилиш, ҳақорат қилганлик учун оғирлаштирувчи 
ҳолатларда бир йилгача озодликни чеклаш ёки бир йилгача озодликдан маҳрум қилиш 
жазоси тайинланиши мумкин [9].  

Ўзбекистон Республикасида туҳмат ва ҳақорат қилиш учун белгиланган жиноий 
жазоларни қайта кўриб чиқиш юзасидан халқаро ташкилотлар ҳам ўз тавсияларини берган. 
Хусусан, БМТнинг Инсон ҳуқуқлари Қўмитасининг 2020 йил 1 майда Ўзбекистоннинг 
бешинчи даврий ҳисоботи юзасидан якуний кузатув натижалари бўйича хулосада қўмита 
туҳмат, ҳақорат қилиш каби ҳолатлар учун жиноий жазо қўллаш давом этаётганидан 
ташвишда қолаётганини билдирган [10]. Бундан ташқари, ЙХҲТ Демократик институтлар ва 
инсон ҳуқуқлари бўйича бюросининг 2019 йил 22 декабрда юртимизда бўлиб ўтган 
сайловларни кузатган Сайловни кузатиш бўйича миссиянинг якуний ҳисоботида [11] ҳақорат 
ва тухмат учун бериладиган жиноий жазони қилмишни етказилган зарарга мутаносиб бошқа 
жазо чоралари билан алмаштириш масаласини кўриб чиқилиши тавсия қилинган. 
Шунингдек, БМТнинг Наркотик ва жиноятларга қарши кураш бўйича Марказий Осиёдаги 
ваколатхонаси туҳмат ва ҳақорат қилганлик учун жиноий жавобгарликни декриминализация 
қилишни таклиф қилган [12].  

Халқаро амалиётга эътибор берадиган бўлсак, туҳмат ва ҳақорат қилганлик учун 
кўпчилик ҳолларда жиноий жавобгарлик назарда тутилган. Масалан, EХҲТ ташкилотига 
аъзо давлатларнинг (57 та иштирокчи давлат мавжуд, шу жумладан, Ўзбекистон ҳам) 
тўртдан уч қисмида бу каби қилишлар учун жиноий жавобгарлик белгиланган. Жиноий 
жазолар кўп ҳолларда озодликдан маҳрум қилиш, жарималар, кам ҳолларда ахлоқ тузатиш 
ишлари ва муайян ҳуқуқлардан маҳрум қилишни ўз ичига олади. Умуман, олганда 
EХҲТнинг иштирокчи давлатларининг туҳмат ва ҳақорат қилганлик учун жиноий жазоларни 

назарда тутувчи қонунларга муносабати турлича бўлмоқда. Бир қанча давлатларда бундай 
қонунлар 2009 йилдан кейин чиқариб ташланган бўлса, баъзиларида улар учун жиноий 
жавобгарлик кучайтирилган. Айрим давлатлар туҳмат ва ҳақорат қилганлик учун жиноий 
жазоларни аввал чиқариб ташлаб, маълум муддатдан кейин қонунчилигига қайта киритган 
(масалан, Россия Федерацияси). 

Тадқиқотларга кўра мазкур ташкилотнинг 15 та аъзоси, хусусан, Aрманистон, Босния 
ва Герцоговиня, Грузия, Эстония, Буюк Британия, Норвегия, Руминия, Ирландия, 
Қирғизистон каби давлатлар шахсга қарши туҳмат ва ҳақорат қилганлик учун жиноий 
жавобгарлик назарда тутилган нормаларини бекор қилган [13]. Туҳмат қилиш жиноят 
сифатида қолаётган давлатларнинг кўпчилиги бошқа жазолар қатори озодликдан маҳрум 
қилишни назарда тутади. Озодликдан маҳрум қилишни қонунчилигида акс эттирмаган 
давлатлар қаторига Aлбания, Болгария, Хорватия, Франция, Россия, Сербия кабилар киради 
[14]. 

Россия Федерациясининг Жиноят кодексида бу икки ижтимоий хавфли қилмишдан 
фақат туҳмат учун жиноий жавобгарлик (1281-моддасида) белгиланган бўлиб (ҳақорат учун 
жиноий жавобгарлик белгиланган 130-модда 2011 йилда тегишли қонун билан кучини 
йўқотган), ундаги жазолар асосан жарима ёки мажбурий жамоат ишлари шаклида 
тайинланиши белгиланган [15]. 

Франция қонунчилигида эса бу икки ижтимоий хавфли қилмиш учун фақат жарима 
назарда тутилган. Матбуот эркинлиги тўғрисидаги қонунга кўра айни бир шахсга қарши 
туҳмат ва ҳақорат қилишда айбли деб топилган шахсга 12000 евро миқдорида жарима 
жазоси тайинланади [16]. Қўшни Қозоғистон ҳам шу соҳада ўз қонунчилигини бир мунча 
либераллаштирган. Масалан, Қозоғистон Республикаси Жиноят кодексида ҳозирда туҳмат 
учун жиноий жавобгарлик назарда тутилмаган (туҳмат учун жиноий жавобгарликни назарда 
тутувчи норма 2020 йилдаги тегишли қонун билан чиқариб ташланган), ҳақорат қилганлик 
учун (131-модда) эса жарима, ахлоқ тузатиш ишлари ёки мажбурий жамоат ишлари 
тайинланиши мумкинлиги назарда тутилган [17]. 

Aлбатта, шахс туҳмат қилгани ёки ҳақорат қилгани учун қонун олдида жавоб бериши 
лозим. Лекин бу каби ҳолатларга оғир жазолар белгиланиши, биринчидан, умумэътироф 
этилган халқаро инсон ҳуқуқларига зид. Иккинчидан, оғир жазолар жамиятнинг бошқа 
қатламларининг сўз эркинлигидан фойдалаланишга салбий таъсир кўрсатади. Яъни жамият 
аъзолари маълум даражада жазо таҳдиди туфайли туҳмат ва ҳақорат ҳисобланмаган оддий 
бир фикр билдиришдан ҳам чўчийдиган ҳолатга келиб қолиши мумкин. Халқаро тажрибалар 
шуни кўрсатадики, ҳар қандай бирлашма, у хоҳ кичик ташкилот бўлсин, хоҳ бир катта 
давлат бўлсин, фикрлар хилма-хиллиги асосида, конструктив танқидлардан хулоса чиқарган 
ҳолда тараққий этади. Фикрлар хилма-хиллиги, конструктив танқидлар эса сўз эркинлиги 
мавжуд жойда юзага чиқади. 

Масаланинг яна бир томони шундаки, ҳозирда Ўзбекистон Республикасининг халқаро 
рейтинг ва индекслардаги ўрнини яхшилаш учун тегишли чора-тадбирлар олиб борилмоқда. 
Масалан, Ўзбекистон Республикаси Президентининг ПФ–6003-сонли “Ўзбекистон 
Республикасининг халқаро рейтинг ва индекслардаги ўрнини яхшилаш ҳамда давлат органи 
ва ташкилотларида улар билан тизимли ишлашнинг янги механизмини жорий қилиш 
тўғрисида”ги Фармонига асосан иқтисодий, сиёсий-ҳуқуқий рейтинглар ва индекслардаги 
позицияни яхшилаш, мамлакатимизнинг халқаро майдондаги нуфузини янада ошириш 
мақсадида хорижий рейтинг агентликлари билан тизимли равишда яқиндан ҳамкорлик 
алоқалари амалга ошириш учун халқаро рейтинг ва индекслар билан ишлаш бўйича 
республика кенгаши тузилди [18]. Шу мақсадларда ҳар бир давлат органининг аниқ 
вазифалари белгиланган ҳолда тизимли ишлар амалга оширилмоқда. 

Тан олиш керакки, сўнги йилларда бир нечта халқаро кўрсаткичлар бўйича 
юртимизнинг ўрни яхшиланганига қарамасдан, кўпчилик устувор халқаро рейтингларда ва 
индексларда Ўзбекистон қуйи поғоналарда қолмоқда.  Бундай кўрсаткичларда ижобий 
ўринларни эгалламай туриб, халқаро ҳамжамиятнинг ишончига эришиш, мамлакатнинг 

барқарор тараққиётини таъминлаш қийин. Бунинг учун эса инсон ҳуқуқларини тўла 
кафолатлаш, хусусан, фикр, сўз эркинлигини ва матбуот эркинлиги таъминлаш ҳам муҳим 
ўрин тутади. Чунки бир нечта халқаро рейтингларда бевосита инсон ҳуқуқларининг 
кафолатлаганлик даражаси асосий мезондир. Шу жиҳатдан, ПФ–6003-сонли фармонда 
сиёсий-ҳуқуқий рейтинг ва индексларда, жумладан, Ҳуқуқ устуворли (Rule of Law), Матбуот 
эркинлиги индекси (Press Freedom Index), Жаҳон мамлакатлари демократия индекси 
(Democracy index) кабиларда Ўзбекистоннинг ўрнини яхшилаш вазифаси қўйилган [19]. 
Қонунчилигимизни такомиллаштириш мақсадида илгари сурилаётган таклиф, яъни нуфузли 
халқаро ташкилотларнинг тавсияларини инобатга олиб, Ўзбекистон Республикасида туҳмат 
ва ҳақорат қилганлик учун белгиланган жиноий жазоларни либераллаштириш, уни халқаро 
стандарларга мувофиқлаштириш ҳам, аввало, юртимизда инсон ҳуқуқларининг тўла 
кафолатланишини, шу билан бирга, юқоридаги устувор халқаро рейтинг ва индекслардаги 
юртимизнинг ўрни яхшиланиши таъминлайди.  

Фикримизни битта мисол билан тушунтирадиган бўлсак, Матбуот эркинлиги индекси 
(Press Freedom index) ўз кўрсаткичларини ишлаб чиқишда 7 та категорияга асосланади [20]. 
Шулардан бири зўравонлик ва адолатсиз, шафқатсиз муносабатлардир. Бу эса 
журналистларнинг (профессионал ёки нопрофессионал) озодликдан маҳрум қилиниш 
муддатидан келиб чиқади. Яъни муайян давлатдаги профессионал ёки нопрофессионал 
журналист қанчалик кўп муддат озодликдан маҳрум қилинса, давлатнинг зўраволик, 
адолатсизлик коефиценти шунча ошади. Маълумки, аксарият ҳолларда Ўзбекистон 
Республикасининг Жиноят кодекси 139,140-моддаларида назарда тутилган жиноятлар 
бўйича Ўзбекистон Республикасида журналистлар, блогерлар жавобгарликка тортилади. Шу 
ҳолатнинг ўзи ҳам халқаро рейтингларда Ўзбекистон ўрини яхшилашда илгари сурилаётган 
таклифнинг нечоғлиқ долзарблигини кўрсатади. 

Юртимизда амалга оширилаётган инсон ҳуқуқларини таъминлашга қаратилган 
ислоҳотларнинг самарадорлигини ошириш мақсадида нуфузли халқаро ташкилотларнинг 
тавсияларини ҳамда илғор ривожланган хорижий давлатларнинг тажрибаларини ҳисобга 
олган ҳолда туҳмат ва ҳақорат учун бегиланган жиноий жазоларни либераллаштириш жуда 
муҳимдир. Эътиборли жиҳати шундаки, бу каби ислоҳотларни амалга оширишда аллақачон 
юртимизда ижобий қадамлар ташланди. Хусусан, 2020 йил 26 декабрда қабул қилинган 
“Ўзбекистон республикасининг жиноят, жиноят-процессуал кодексларига ҳамда ўзбекистон 
республикасининг маъмурий жавобгарлик тўғрисидаги кодексига ўзгартиш ва қўшимчалар 
киритиш ҳақида” ЎРҚ-658-сон қонунга асосан Ўзбекистон Республикасининг Жиноят 
кодексида назарда туҳмат ва ҳақорат қилганлик учун оғирлаштирувчи ҳолатларда 
тайинланиши мумкин бўлган озодликдан маҳрум қилиш тарзидаги жазо чиқарилди [21].  

Мазкур ислоҳотнинг ўзи ҳам мамлакатимиздаги очиқлик йўли ортга қайтмаслигини, 
бу борада қонун ислоҳотлари тўхтамаслигини билдиради. Шунингдек, бундай 
қонунчилигимиздаги бундай ўзгаришни мамлакатимизда сўз ва матбуот эркинлигини 
таъминлаш йўлида ташланган жиддий қадам деб ҳисоблашимиз мумкин. 

Бизнинг фикримизча, бу икки ижтимоий хавфли қилмиш учун жиноий 
жавобгарликнни босқич-босқич нисбатан янада либераллаштириб бориш мақсадга мувофиқ. 
Бу каби ўзгаришлар, шубҳасиз, Ўзбекистонда инсон ҳуқуқларини янада тўла кафолатлаш, 
хусусан, сўз эркинлигини таъминлаш борасидаги навбатдаги улкан қадам ҳисобланади. 

Юқоридаги ҳолатларни таҳлил қилган ҳолда нуфузли халқаро ташкилотлар 
тавсияларини, илғор хорижий давлатлар амалиётини ҳисобга олиб, шуни таклиф қилиш 
мумкинки, бу икки ижтимоий хавфли қилмиш учун белгиланган жазоларни босқич-босқич 
либераллаштирган ҳолда, улар учун қонунчиликда шахснинг озодлигини чеклаш билан 
боғлиқ бўлмаган жазо шаклларини қолдириш мақсадга мувофиқ. 

Хулоса қилиб шуни айтиш мумкинки, юртимизда давом этаётган демократик 
ислоҳотлар ортга қайтмас жараёндир. Чунки жамиятда қонунийликни мустаҳкамламасдан, 
инсон ҳуқуқ эркинликларини кафолатламасдан туриб, иқдисодий-ижтимоий тараққиётга 
эришиб бўлмайди. Дунёда қайси давлатларда инсон ҳуқуқлари ва эркинликлари тўла 

таъминланган ва ҳимоя қилинган бўлса, ўша давлатларнинг иқдисодий қудрати, аҳолисининг 
яшаш шароитлари юқори дарадага кўтарилиб боради. Шу жиҳатдан Ўзбекстоннинг ҳам 
мақсади эркин ва фаровон, аҳолиси бой давлат қуриш экан, аввало, юртимизда умум эътироф 
этилган инсон ҳуқуқлари тўла қарор топдирилиши лозим. Юқорида таъкидланган ислоҳот 
замирида ҳам инсоннинг фикрлаш, сўз эркинлигини юзага чиқариш, бу орқали юртимиздаги 
инсон ҳуқуқларини кафолатлаш тизимини такомиллаштириш мақсад қилинган. 

